Nafarroako Parlamentuko Mahaiak, 2013ko apirilaren 29an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Txema Mauleón Echeverría jaunak aurkeztutako galdera, Nafarroako administrazio publikoen montepioetako funtzionarioen pentsioen eguneratzeari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Lehendakaritza, Justizia eta Barne Batzordean izapidetzea.

Iruñean, 2013ko apirilaren 29an

Lehendakaria: Alberto Catalán Higueras

GALDERAREN TESTUA

Izquierda-Ezkerra parlamentu-taldeari atxikitako foru parlamentari Txema Mauleónek ondoko galdera egin du, Lehendakaritza Batzordean ahoz erantzuteko:

Nafarroako administrazio publikoen montepioetako funtzionarioen eskubide pasiboen araubide iragankorrari buruzko martxoaren 5eko 10/2003 Foru Legearen 25.2 artikuluak ezartzen duenez, pentsioen zenbatekoa urtero gaurkotuko da Nafarroako aurrekontu orokorrei buruzko foru legeak ekitaldi ekonomiko bakoitzerako ezartzen duen portzentajean.

2012rako Aurrekontu Orokorrei buruzko 19/2011 Foru Legeak ez zituen gaurkotu montepioetako funtzionarioen 2012ko pentsioak, eta aurrekontuak 2013rako luzatu zirenez, berriro ere jaso gabe geratu da gaurkotzea.

Halere, 20/2011 Errege Lege-dekretuan sektore publikoko pentsioei dagokienez ezarritako igoera ikusita, 4/2012 Foru Legeak % 1 igo zituen montepioetako pentsioak.

Hori guztia ikusita, ondokoa galdetzen dugu:

Nafarroako Gobernuak aurreikusi al du inolako gaurkotzerik egitea 2013an, Nafarroako administrazio publikoetako montepioetako funtzionarioen pentsioen zenbatekoari dagokionez?

Baiezkoan: Noiz dauka gaurkotze hori egiteko asmoa?

Iruñean, 2013ko apirilaren 22an

Foru parlamentaria: Txema Mauleón Echeverría

